
Y Corff
Genesis 1:31

-  Edrychodd Duw ar bopeth oedd wedi ei wneud, a gweld fod y cwbl yn dda iawn. Ac roedd nos a dydd ar y chweched diwrnod.
Rhufeiniaid 6:13a
-  Peidiwch gadael iddo reoli unrhyw ran o'ch corff i'w ddefnyddio i wneud beth sy'n ddrwg. Yn lle hynny gadewch i Dduw eich rheoli chi, a’ch defnyddio chi i wneud beth sy’n dda.
1 Timotheus 4:9
- ‘Mae ymarfer corff yn beth da, ond mae ymdrechu i fyw fel mae Duw am i ti fyw yn llawer iawn pwysicach.’
1 Timotheus 5:23
-  O hyn ymlaen, stopia yfed dim ond dŵr. Cymer ychydig win i wella dy stumog. Rwyt ti’n dioddef salwch yn rhy aml.
Esther 1:11

-  ...i ddod =a'r frenhines Fasti o flaen y brenin, yn gwisgo ei choron frenhinol.  Roedd y brenin eisiau i'w westeion a'i swyddogion weld mor hardd oedd hi.  Roedd hi'n wraig hynod o ddeniadol.
Esther 2:7

-  Roedd Mordecai yn gofalu am ei gyfnither, Hadassa (sef Esther).  Roedd hi’n ferch ifanc hardd iawn gyda chorff siapus.  Roedd ei thad a’i mam wedi marw, ac roedd Mordecai wedi ei mabwysiadu a’i magu fel petai’n ferch iddo fe ei hun.
Job 42:15

-  Doedd dim merched harddach i'w cael yn unman, a rhoddodd Job etifeddiaeth iddyn nhw fel i'w brodyr.
1 Samuel 9:2

-  Roedd gan Cish fab o’r enw Saul. Roedd Saul yn ddyn ifanc golygus iawn. Doedd neb tebyg iddo yn Israel gyfan. Roedd yn dalach na phawb arall.
Philipiaid 3:21

-  Bydd yn trawsffurfio ein cyrff marwol, tila ni, ac yn eu gwneud yr un fath â’i gorff rhyfeddol ei hun, drwy’r grym sy’n ei alluogi i osod pob peth dan ei reolaeth ei hun.
Rhufeiniaid 12:1
-  Felly, am fod Duw wedi bod mor drugarog wrthoch chi, frodyr a chwiorydd, dw i’n apelio ar i chi roi eich hunain yn llwyr i Dduw. Cyflwyno eich cyrff iddo fel aberthau byw – rhai sy’n lân ac yn dderbyniol ganddo. Dyna beth ydy addoliad go iawn!
1 Pedr 3:3-4

-  Dim y colur ar y tu allan sy’n eich gwneud chi'n ddeniadol, na phethau fel steil gwallt, tlysau aur a dillad ffasiynol. 4 Beth sy’n bwysig ydy’r hyn ydych chi’r tu mewn – y math o harddwch fydd byth yn diflannu, sef ysbryd addfwyn a thawel. Dyna beth sy’n werthfawr yng ngolwg Duw.

